INLEIDENDE STELLINGS OOR DIE DISSIPELSKAPSKOOL

· Ek kan jou begelei in die proses van dissipelskap, maar die enigste Een wat hierdie lesse waarlik vir jou kan leer is die Heilige Gees.

· Hierdie sessies is bedoel om jou ‘n greep te gee op die onderwerp sodat jy self verder kan gaan lees, dink, bid en toepas.  Voorbeeld van die dogtertjie en die appel.
· Herhaling is geweldig belangrik en daarom moet jy self deur die materiaal gaan werk en die Heilige Gees vertrou om jou te leer.

· Die beste groei vind plaas binne verhoudingsverband en daarom is ‘n gebedsmaat belangrik met wie jy hoogtepunte kan deel, vir wie jy vrae kan vra en vir wie jy kan vra om vir jou te bid as jy sukkel met die toepassing van die spesifieke les.

· Die doel van die skoling is nie in die eerste plek net om jou kennis te verbreed nie, maar om jou by volwassenheid te bring sodat jy gesonde verhoudings kan beleef en ook ander kan evangeliseer en dissipeleer.

2 Tim. 3:16-17  Die hele Skrif is deur God ingegee en is nuttig tot lering, tot weerlegging, tot teregwysing, tot onderwysing in die geregtigheid,  17  sodat die mens van God volkome kan wees, vir elke goeie werk volkome toegerus.

1 Tim. 1:5  Maar die doel van die gebod is liefde uit 'n rein hart en 'n goeie gewete en 'n ongeveinsde geloof.

· In die twee weke tussen lesse moet jy ten minste een keer by jou gebedsmaat probeer uitkom en jou vordering monitor.  Die laaste vyftien minute van hierdie sessie sal ons ook gebruik om saam met ons gebedsmaats te bid en te gesels oor die onderwerp en ons vordering.  
· Ons tyd is beperk en dit is by uitstek kompakte lering wat hier deurgegee word en daarom kan ek nie altyd te veel uitbrei op punte of vrae beantwoord terwyl ons besig is nie.  U kan wel vir my vrae per e-pos of andersins vra na die lering.
· Ek sal volledige notas van elke lering per e-pos stuur binne enkele dae na die lering.  Dit sal ook  aanvullende skrifte en bronne insluit vir verdere studie.
